
 
 
 

 ᑐᓴᒐᒃᓴᖅ 
 
 

ᔪᐃ ᓱᓗᑦ ᑐᒡᓕᕆᓕᖅᐸᐅᒃ ᐃᒃᓯᕙᑕᖓᑦᑕ ᒐᕙᓇ ᔨᓄᕈ 
ᐃᓕᑕᖅᓯᔾᔪᑎᖓᓄᑦ ᑲᓇᑕᒥᐅᓂᒃ ᐃᓕᓐᓂᐊᕈᑎᖃᕐᓂᕐᒧᑦ  

ᑲᑎᒪᕕᒡᔪᐊᕐᓂᖅ 2000 
 

ᐃᖃᓗᐃᑦ, ᓄᓇᕗᑦ (ᔮᓐᓄᐊᕆ 31, 2000) - ᔪᐃ ᓱᓗᒃ, ᐊᐅᓚᑦᑎᔨᐅᔪᖅ, ᐃᓕᓐᓂᐊᖅᑐᓕᕆᔨᒃᑯᑦ 
ᐃᓐᓇᕐᓄᑦ ᐃᓕᓐᓂᐊᕐᕕᖓᓐᓂ ᐊᒻᒪᓗ ᓯᓚᑦᑐᖅᓴᕐᕕᓕᕆᔾᔪᑎᓄᑦ,  ᐃᒃᓯᕙᖃᑕᐅᓂᐊᓕᖅᑐᖅ 
ᑐᒡᓕᕆᔭᐅᓗᓂ ᐃᒃᓯᕙᐅᑕᕐᒧᑦ ᒐᕙᓇ ᔨᓄᕈ ᐃᓕᑕᖅᓯᔾᔪᑎᖓᓄᑦ ᑲᓇᑕᒥᐅᓂᒃ ᐃᓕᓐᓂᐊᕈᑎᖃᕐᓂᕐᒧᑦ. 
 
"ᖁᕕᐊᓱᒻᒪᕆᒃᓱᖓ ᐊᒻᒪᓗ ᐅᐱᑦᑐᖓ ᐃᓚᐅᓂᐊᕋᒪ ᑕᒡᕙᓂ ᐊᔾᔨᐅᖏᑦᑐᒥ ᐊᒻᒪᓗ ᐃᓕᓐᓇᒻᒪᕆᒃᑐᒥᒃ," ᒥᔅ 
ᓱᓗᒃ ᐅᖃᓚᐅᖅᑐᖅ.  "ᕿᓚᓈᖅᐳᖓ ᑐᑭᓯᕚᓪᓕᖅᐸᓪᓕᐊᓂᐊᕐᓂᕋᓂᒃ ᐃᑲᔪᖅᑕᐅᔾᔪᑕᐅᒍᒪᔪᓂᒃ 
ᑲᓇᑕᓕᒫᒥ.  ᑕᒪᓐᓇ ᐱᕕᒃᓴᑦᓯᐊᕙᐅᓂᐊᕐᒪᑦ ᑐᑭᓯᕚᓪᓕᖅᑎᒐᓱᐊᕐᓗᒋᑦ ᑲᓇᑕᒥᐅᑦ 
ᐃᑲᔪᖅᑕᐅᔾᔪᑎᒋᒋᐊᖃᖅᑕᖏᓐᓂᒃ ᓄᓇᕗᑦ." 
 
ᒥᔅ ᓱᓗᒃ ᐃᓚᒋᔭᐅᓂᐊᖅᑐᖅ 15-ᓄᑦ ᑖᒃᑯᐊ ᐃᓕᓐᓂᐊᕈᑎᖃᓂᕐᒧᑦ ᑐᒡᓕᕆᔭᐅᓗᑎᒃ ᐃᒃᓯᕙᐅᑕᕐᒧᑦ ᑕᒡᕙᓂ 
ᑲᑎᒪᕕᒡᔪᐊᕐᓂᒥ, ᒪᐃ 17-ᒥᑦ ᑎᑭᓪᓗᒍ ᔫᓂ 3, 2000. 
 
ᑕᒪᓐᓇ ᑲᑎᒪᓂᖅ ᐃᓚᐅᑎᑦᑎᔪᖅ 225-ᓂᒃ ᑭᒃᑯᑐᐃᓐᓇᕐᓂᒃ ᐊᑐᓃᖅᑐᓂᒃ ᐊᔾᔨᒌᙱᑦᑐᓂ 
ᐱᓕᕆᐊᖃᖅᓯᒪᓪᓗᑎᒃ ᐊᒻᒪᓗ ᓇᑭᑐᐃᓐᓇᖅᓱᑎᒃ ᐊᕕᒃᑐᖅᓯᒪᓂᖏᓐᓂᒃ ᑲᓇᑕᐅᑉ.  
ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᔭᐃᒻᔅ ᐊᕐᕚᕐᓗᒃ ᐅᖃᓚᐅᖅᑐᖅ ᑖᓐᓇ ᒥᔅ ᓱᓗᒃ, ᑕᐃᒪᐃᓚᐅᕐᒪᑕ 
ᐃᓚᐅᖃᑦᑕᕐᓂᑯᑦ, ᖃᐅᔨᓂᐊᖅᑐᖅ ᑕᒪᓐᓇ ᐃᑲᔫᑎᓂᐊᕐᓂᖓᓂᒃ ᐃᓅᓯᓕᒫᒧᑦ. 
 
ᑕᒪᓐᓇ ᒐᕙᓇ ᔨᓄᕈ ᐃᓕᓐᓂᐊᕈᑎᖃᕐᓂᕐᒧᑦ ᑲᑎᒪᑎᑦᑎᓂᖓ ᐱᕕᒃᓴᑦᓯᐊᕙᐅᖕᒪᑦ ᐆᒻᒪᕆᒃᑐᓄᑦ 
ᐊᑐᓃᖅᑐᓄᑦ ᐃᓕᓐᓂᐊᕈᒪᑦᓯᐊᖅᑐᑦᓄ ᐊᒻᒪᓗ ᐃᖏᕐᕋᑲᑕᒍᒪᔪᓄᑦ ᑲᓇᑕᒥ.  ᑲᑎᒪᔭᖅᑐᖃᑕᐅᔪᑦ 
ᐅᖃᐅᓯᖃᕐᓂᐊᖅᑐᖅ ᐊᖏᔪᓂᒃ ᐃᓅᓯᕐᓅᖓᔪᓂᒃ-ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᑲᓇᑕᒥ, 
ᐊᕕᒃᑐᖅᓯᒪᓂᐅᔪᓂ ᐊᒻᒪᓗ ᓄᓇᓕᐅᒧᓂ ᓯᕗᓕᖅᑎᐅᔪᑦ ᑐᑭᓯᐅᒪᓂᖅᓴᐅᓕᖁᓪᓗᒋᑦ 
ᖃᓄᐃᓕᖅᑎᑦᓯᔪᓐᓇᕐᓂᖏᓐᓂᒃ ᐃᓱᒪᓕᐅᕈᑎᖏᑦ ᖃᓄᖅ ᐊᒃᑐᐃᕙᖕᓂᖏᓐᓂᒃ ᐊᑐᓃᖅᑐᓂᒃ ᑲᓇᑕᒥᐅᓂᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᐅᖃᕐᕕᒋᓗᒍ: 
ᓰᒥ ᓄᑭᕈᐊᖅ 
ᑲᑐᔾᔨᖃᑎᒌᒧᑦ ᐊᒻᒪᓗ ᑭᒃᑯᑐᐃᓐᓇᐃᑦ ᑐᓴᐅᒪᑎᑦᑎᔨ 
ᐃᓕᓐᓂᐊᖅᑐᓕᕆᔩᑦ 
ᓄᓇᕗᑦ ᒐᕙᒪᖏᑦ 
ᐅᖃᓘᑖ: (867) 975-5620 
ᓱᑲᑦᑐᒃᑯᑦ: (867) 979-5605 
ᖃᕆᓴᐅᔭᒃᑯᑦ: snookiguak@gov.nu.ca    

